
ᑐᓴᕐᑎᓯᒍᑎᒃ ᑲᑐᑦᔨᖃᑎᒌᑦᑐᓂᑦ - 
ᖃᓄᐃᓕᖓᓕᕐᓂᖓᓂᒃ ᑐᓴᕐᑎᓯᒍ+ᒃ ᐱᒍᑦᔨᒍᑎᐅᔪᓂᑦ 
ᐃᑲᔪᕐᓯᓂᐅᔪᖅ ᐳᕕᕐᓂᑐᒥ 
ᐳᕕᕐᓂᑐᕐᒥᐅᓄᑦ,   
  
  
ᐃᓕᑦᓯᓄᑦ ᐊᓪᓚᖁᒍᑦ ᓄᓇᓕᕗᑦ ᐅᖁᒣᑦᑐᑎᒍᖏᓐᓇᒪᑦ ᐃᒥᕐᑕᑕᐅᖃᑦᑕᖏᓐᓂᖏᓐᓄᑦ ᓯᓚᑦᓯᐊᖑᖕᖏᑑᖃᑦᑕᓚᐅᕐᓂᖓᓄᓗ. 
  
ᐊᑦᑕᓀᑦᑐᒥᑦᓯᐊᖁᔨᒧᑦ ᖃᓄᐃᖕᖏᓯᐊᖁᑦᓱᒋᓗ ᐃᓗᓯᓕᕆᓂᖅ ᑌᒣᑦᑐᑯᕐᓂᖃᕋᓗᐊᕐᑎᓗᑕ, ᐊᒥᓱᒐᓓᑦ ᐱᒍᑦᔨᒍᑏᑦ 
ᐃᓂᓪᓚᑎᕐᑕᐅᒋᐊᕐᖁᑦ. ᐃᓅᓕᑦᓯᕕᒃ ᐋᓐᓂᐊᕕᖓ ᐅᒃᑯᐃᖔᖏᓐᓇᖁᖅ, ᐱᒍᑦᔨᒍᑏᑦ ᐱᐅᓯᒋᐊᕐᑕᐅᒪᕗᑦ ᓴᐳᑦᔨᒋᐊᕐᓂᒧᑦ 
ᓄᓇᓕᒻᒥᒃ. ᑕᒐᑕᒐᐅᑎᓪᓗᒍ, ᐅᑯᐊ ᐱᒍᑦᔨᒍᑏᑦ ᑲᔪᓯᕗᑦ:    
  

• ᐅᐃᒪᓇᕐᑐᓂᑦ ᐱᒍᑦᔨᒍᑏᑦ ᐊᒻᒪᓗ ᐅᐃᒪᓇᕐᑐᓂᑦ ᑲᒪᒋᔭᐅᒋᐊᓕᓐᓄᑦ ᐃᓂᓕᐅᕐᓂᖅ 
• ᐃᓱᒪᒃᑯᑦ ᖃᓄᐃᖕᖏᓯᐊᕆᐊᖃᕐᓂᒧᑦ ᐱᒍᑦᔨᒍᑏᑦ (ᐅᒃᑯᐃᖔᕐᑐᖅ ᐱᐅᓯᐅᒥᒋᐊᕐᑕᐅᓱᑎᑦ)   
• ᐃᓄᓐᓄᑦ ᑎᒥᒥᒍᑦ ᓱᕐᖃᔦᕐᓯᒪᔪᓄᑦ ᐱᒍᑦᔨᒍᑏᑦ (ᐅᒃᑯᐃᖔᕐᑐᖅ ᐱᐅᓯᐅᒥᒋᐊᕐᑕᐅᓱᑎᑦ),  ᐃᓚᐅᑎᓪᓗᒋᑦ 

ᐊᓂᕐᕋᕆᔭᐅᔪᓄᑦ ᑕᑯᓂᐊᕐᑕᓃᑦ 
• ᓇᐅᓕᒫᓂᑦ ᐃᓗᓯᓕᕆᓂᕐᒧᑦ ᐱᒍᑦᔨᒍᑏᑦ, ᐃᓚᐅᑎᓪᓗᒋᑦ ᐳᕙᓪᓗᓇᖅ ᐊᒻᒪᓗ ᓄᓕᐊᕐᓂᑎᒍᑦ ᐋᓐᓂᐊᑖᕐᓃᑦ 

ᐊᒻᒪᓗ ᐊᐅᒃᑯᑦ ᐋᓐᓂᐊᑖᕐᓃᑦ 
• ᓄᑕᕋᑦᓴᓕᓐᓄᑦ ᐱᒍᑦᔨᒍᑏᑦ 

  
ᑭᓯᐊᓂᓕ, ᐃᓚᖏᑦ ᐱᒍᑦᔨᒍᑎᑐᐃᓐᓀᑦ ᐱᓪᓗᑯᒋᐊᓕᑎᒍᑦ ᐱᒍᑦᔨᒍᑏᓪᓗ ᕿᑲᕐᑎᑕᐅᓚᐅᕐᑐᓂᐊᕐᖁᑦ ᓯᕗᓪᓕᐅᔭᐅᑎᓗᒋᑦ 
ᐅᐃᒪᓇᕐᑐᓂᑦ ᑲᒪᒋᔭᐅᒋᐊᓖᑦ ᐊᒻᒪᓗ ᐊᑦᑕᓀᑦᑐᒥᑎᑦᓯᓂᕐᒧᑦ ᐋᓐᓂᐊᓯᐅᕐᑕᐅᔪᓂᑦ ᐱᓇᓱᑦᑎᓂᓗ. 
  
ᐃᓚᒋᔭᐅᑦᓱᓂ ᐸᕐᓀᕈᑎᐅᔪᓄᑦ, ᐃᓚᖏᑦ ᐋᓐᓂᐊᕖᑦ ᐊᒻᒪᓗ ᓭᓕᕕᒻᒥ ᐱᒍᑦᔭᐅᔪᐃᑦ ᐊᐅᓪᓚᑎᑕᐅᓂᐊᕐᖁᑦ 
ᑐᖕᖓᕕᒋᔭᐅᑎᓪᓗᒍ ᐋᓐᓂᐊᓯᐅᕐᑕᐅᒋᐊᓕᓐᓂ ᓯᕗᓪᓕᐅᔭᐅᒋᐊᓕᓐᓂᑦ. ᑖᒃᑯᐊ ᐃᓄᐃᑦ ᒪᓕᑦᑕᐅᓂᐊᕐᑐᑦ ᐋᓐᓂᐊᓯᐅᕐᑎᓄᑦ 
ᐳᕕᕐᓂᑐᒥᑦ ᐊᑦᑕᓀᑦᑐᓯᐊᒥᓂᐊᕐᓱᑎᑦ ᐊᐅᓪᓚᓕᕈᑎᑦ ᐊᓯᖏᓐᓄᑦ ᐋᓐᓂᐊᕕᓐᓄᑦ, ᐃᓚᐅᑎᓪᓗᒍ CIUSSS de l’Ouest-
de-l’Île-de-Montréal, ᒥᑭᐊᓪ ᐃᓕᓐᓂᐊᕕᕐᔪᐊᖓᓂ ᐋᓐᓂᐊᕕᖓ, ᐊᒻᒪᓗ CISSS de Lanaudière. 
ᐃᑉᐱᒋᔭᐅᑦᓯᐊᓂᐊᖏᓐᓇᓕᒫᕐᓂᐊᑐᐃᑦ. 
  
ᐋᓐᓂᐊᓯᐅᕆᔩᑦ ᓄᓇᓕᒻᒥᓗ ᐱᒍᑦᔨᔩᑦ ᐱᓇᑦᓱᑎᖏᑦ ᑐᓴᕐᑎᓯᖃᑦᑕᓚᖓᔪᑦ ᐃᓚᒌᓂᑦ ᑐᕃᓐᓇᑐᒥᒃ 
ᖃᓄᐃᓕᖓᓂᓕᒫᖏᓐᓂᑦ ᐋᓐᓂᐊᓯᐅᕐᑕᐅᔪᐃᑦ ᐊᐅᓪᓚᑎᑕᐅᔪᐃᑦ ᖃᖓᐅᓂᑦᓴᖓᓂᓗ, ᓴᐳᑦᔭᐅᓯᐊᕐᓗᑎᑦ 
ᑲᒪᒋᔭᐅᓂᓕᒫᖏᓐᓂ. ᐊᐱᕐᓲᑎᑦᓴᖃᕈᕕᑦ ᐃᓱᒫᓗᑎᖃᕈᕕᓗᓐᓃᑦ ᐊᐅᓪᓚᑎᐅᓂᑦᓴᖏᓐᓂᑦ ᖃᓂᑕᓯᑦᑕ, 
ᐅᖄᓚᕕᖃᕈᓐᓇᖁᓯ ᐃᓄᓕᕆᔨᓂᑦ ᐱᓇᓱᑦᑐᓂᑦ 819-988-2957, ᓃᓂᕐᓗᒍ 4677. ᐃᓚᖏᑦ ᐊᐅᓪᓚᑎᑕᐅᓂᐊᕐᖁᑦ 
ᑕᒡᒐᓂ ᐱᓇᓱᐊᕈᓯᐅᑉ ᓈᓂᖓᓂ, ᐃᑲᔪᕐᓯᓂᐊᕐᓱᑕᓗ ᐃᓕᓐᓂᒃ ᑲᒪᒋᔭᐅᓂᓕᒫᖏᓐᓂ. 

ᐅᐃᒪᓇᖕᖏᑐᒥᒃ ᐃᓗᓯᓕᕆᔭᐅᓂᕐᒧᑦ ᐊᐱᕐᓲᑎᑦᓴᖃᕈᕕᑦ, ᐅᖄᓚᒍᓐᓇᖁᑎᑦ ᐋᓐᓂᐊᓯᐅᕆᓂᕐᒥᒃ ᐱᓇᓱᑦᑎᒧᑦ ᐅᖄᓚᓗᑎᑦ 
8-1-1-ᒧᑦ.  
  
 
ᖃᐅᔨᒪᕗᒍᑦ ᐅᖁᒣᑦᑐᑲᓪᓚᐅᒪᑦ ᖃᓄᐃᑦᑐᑯᕐᓂᐅᔪᖅ. ᖃᐅᔨᒪᕋᑕᖕᖏᓱᑕ ᖃᓄᓪᓗᐊᑎᒋᒃ ᑖᒃᑯᐊ ᖃᓄᐃᓗᕈᑎᐅᔪᑦ 
ᑲᔪᓯᓂᐊᕐᒪᖔᑕ, ᓯᕗᓪᓕᐅᔨᓚᖓᕗᒍᑦ ᐊᓂᕐᕋᒧᑦ ᐅᑎᕐᑎᓗᒋᑦ ᒫᓐᓇᖃᒻᒥᐅᒍᓐᓇᕕᓕᒫᖓᓂ ᐊᑦᑕᓀᑦᑑᓕᕐᐸᑦ 
ᑲᔪᓯᒍᓐᓇᓕᕐᐸᑕᓗ ᐃᒥᕐᑕᓃᑦ ᐱᐅᓯᕐᒥᓄᑦ ᐅᑎᕐᐸᑕ. 
  
ᒫᓐᓇᐅᓂᖓᓂ, ᐃᓚᒌᓂᑦ ᓄᓇᓕᒻᒥᓗ ᐱᒍᑦᔨᒍᑏᑦ ᑲᔪᓯᖏᓐᓇᖁᑦ, ᐃᒪᑐᐃᓐᓀᑦ ᕿᓪᓕᑐᔭᒥᒃ ᐴᕐᓯᒪᔪᐃᑦ 
ᐁᑦᑐᑑᑎᐅᓐᓂᖁᑦ ᐱᓇᓱᐊᕈᓯᐅᑉ ᓈᓂᖓᓂ, ᐱᒋᐊᕐᓱᑎᑦ ᓂᕿᑦᓯᕕᒻᒥ ᕿᑎᕋᓕᕇᒥ. ᒣ 16ᒥ, ᐊᔪᐃᓐᓇᓂᖏᓐᓄᑦ 
ᓄᓇᓕᕗᑦᑕ ᐱᒍᑦᔨᒍᑎᖏᓐᓂᑦ ᐱᓇᓱᑦᑎᕗᑦᑕ. ᐃᓄᐃᑦ ᐊᑦᑕᓇᕐᑐᒦᑐᐃᓐᓇᕆᐊᓖᑦ ᓯᕗᓪᓕᐅᔭᐅᓐᓂᖁᑦ ᐃᒪᕐᒥᒃ 
ᐁᑦᑐᑕᐅᑦᓱᑎᑦ ᐱᓇᓱᑦᑎᖏᑦ ᓯᕗᕐᖐᒐᓱᓐᓂᒧᑦ, ᑐᑭᓯᒪᔭᐅᑎᑦᓯᓂᕐᒧᑦ, ᐃᓄᓕᕆᔩᓗ ᐱᒍᑦᔨᒍᑎᖏᓐᓄᑦ ᐃᑲᔪᕐᓯᔭᐅᑦᓱᑎᑦ 
ᐁᑦᑐᑐᐃᑎᓪᓗᒋᑦ. 
  
ᐃᒪᕐᒥᒃ ᐊᑐᐃᓐᓇᐅᓕᐅᒥᑎᑦᓯᒐᓱᓐᓂᒧᑦ, ᑯᑭᓖᑦ - ᐃᓚᐅᑎᓪᓗᒍ ᐃᓅᓕᑦᓯᕕᒃ ᐋᓐᓂᐊᕕᖓ - ᐊᐳᑌᔦᓐᓂᖁᑦ ᐊᕐᖁᑎᒥᓗ 
ᐅᒃᑯᐃᓯᑦᓱᑎᑦ ᐊᑯᓐᓂᖏᓐᓂᑦ ᐃᒥᕐᑕᕕᐅᑉ ᐊᓂᕐᕋᕆᔭᐅᔪᓄᓗ ᐃᓪᓗᓄᑦ, ᐃᑲᔪᕐᓯᒐᓱᑦᓱᑎᑦ ᐊᑦᑕᓀᑦᑐᒥᒃ 
ᐃᓂᕐᕋᕕᑦᓯᐊᖑᒍᓐᓇᑐᓕᐅᕐᓱᑎᑦ. 
  
ᓇᑯᕐᒦᖁᒍᑦ ᐱᓇᓱᑦᑎᓂᑦ ᐱᒍᑦᔨᕕᓕᒫᓂᑦ ᖃᓄᐃᓗᕆᐊᕐᓂᖏᓐᓄᑦ - ᐃᒪᕐᒥᒃ ᐁᑦᑐᑐᐃᓂᕐᓄᑦ, ᑲᒪᒋᐊᕐᓂᖏᓐᓂᑦ 
ᐊᑦᑕᓇᕐᑐᒦᑐᐃᓐᓇᕆᐊᓕᓐᓂᑦ ᓄᓇᓕᒻᒥᐅᓂᑦ, ᐃᑲᔪᕐᓯᔪᓄᑦ ᑲᒪᒋᔭᐅᒋᐊᓕᓕᒫᓂᑦ, ᐊᒻᒪᓗ ᑐᓂᒪᑦᓯᐊᑐᓄᑦ ᓄᓇᓕᒃ 
ᖃᓄᐃᖕᖏᓯᐊᕆᐊᖃᕐᓂᖓᓄᑦ. ᓴᐱᓕᕐᖃᔭᖕᖏᓂᓯ ᑐᓂᒪᑦᓯᐊᓂᓯᓗ ᐃᑦᔭᕋᑦᓴᓯᐊᖑᕗᑦ ᐅᕙᑦᑎᓄᓕᒫᖅ. 
 
  
ᐱᓇᓱᖃᑎᖃᕐᖁᒍᑦ ᓄᓇᓕᓕᒫᓂᑦ ᐱᓇᓱᖃᑎᑦᓴᔭᕗᓐᓂᒃ ᓄᓇᓕᓐᓂᓗ ᐊᖓᔪᕐᖃᐅᑎᖏᓐᓂᑦ ᐃᓂᕐᕋᑎᑦᓯᒋᐊᓪᓚᒐᓱᑦᓱᑕ 
ᐱᒍᑦᔨᒍᑎᓂᑦ ᒫᓐᓇᖃᒻᒥᐅᕕᓕᒫᖓᒍᑦ. ᑐᓴᐅᒪᑎᑦᓯᓯᐊᓂᐊᕐᖁᒍᑦ, ᓴᐳᑦᔨᖃᑎᒌᓪᓗᑕ, ᑲᒪᒋᔭᖃᕐᓗᑕ ᐅᐃᒪᓇᕐᑐᒥᓐᓂᒥ 
ᑖᑦᓱᒥᖓ - ᐊᑕᐅᑦᓯᑯᕐᓗᑕ. ᐅᓪᓗᓂᑦ ᙯᔪᓂᑦ, ᐳᕕᕐᓂᑐᒥᐅᑦ ᑕᑯᒋᐊᖃᑦᑕᖁᔭᐅᕗᑦ ᓄᓇᕕᒻᒥ ᐃᓗᓯᓕᕆᓂᕐᒧᑦ 
ᑲᑎᒪᔨᖏᑦᑕ ᐃᓅᓕᑦᓯᕕᒃ ᐋᓐᓂᐊᕕᖓᑕᓗ ᕓᔅᐳᒃᒋᓐᓂᒃ ᖃᓄᐃᓕᖓᓕᕐᓂᖓᓂᒃ ᑐᓴᐅᒪᔭᐅᒋᐊᓕᓐᓂᓗ ᑐᓴᐅᒪᓗᓯ 
ᑕᒪᓐᓇ ᐊᑑᑎᔭᐅᔪᖅ ᖃᓄᐃᓕᖓᓕᕐᓂᖓᓂᒃ.  
  
ᐃᓗᑦᑎᓂᑦ ᐱᔪᒥᒃ, ᓇᑯᕐᒦᖃᓯᒋ ᕿᓄᐃᓵᑦᓯᐊᕋᑦᓯ, ᓲᖑᔪᑦᓱᓯ ᐅᑉᐱᕆᔭᖃᕐᓂᓯᓐᓄᓗ.    
  
 
 
ᐊᐅᓚᑦᓂᕐᒥᒃ ᐱᓇᓱᑦᑎᖏᑦ 
 
 
ᔨᓂᕗ ᒪᓂᒃ-ᒍᐊᑦᑭᓐᔅ 
ᑲᒪᔨᒻᒪᕆᒃ 
ᓄᓇᕕᒻᒥ ᐃᓗᓯᓕᕆᓂᕐᒧᑦ 
ᑲᑎᒪᔩᑦ 
 

 
 
 
 
 

ᓯᐊᔭ ᐳᓪᓐ 
ᑲᒪᔨᒻᒪᕆᒃ 
ᐃᓅᓕᑦᓯᕕᒃ 
 
 




